
BURGELUKO UDALA

Burgeluko udalerrian 2022an ospakizunak antolatu eta egiteko laguntzak emateko deialdia eta
oinarri arautzaileak

BDNS(Identif.): 656654

Bat etorriz Dirulaguntzei buruzko azaroaren 17ko 38/2003 Lege Orokorrak 17.3.b eta 20.8.a artiku-
luetan xedatutakoarekin, argitara ematen da deialdiaren laburpena.Testu osoa Dirulaguntzen Datu
Base Nazionalean dago ikusgai:

(https://www.infosubvenciones.es/bdnstrans/GE/es/convocatoria/656654).

2022. urtean Burgeluko udalerrian egiten diren jaiak eta gizarte eta kultura jarduerak antolatu
eta egiteko gastuak finantzatzeko udal laguntzen deialdia.

Udalak, 2022ko urriaren 26ann egindako bilkuran, onespena eman zien 2022. urtean Burgeluko
udalerrian egiten diren jaiak antolatu eta egiteko gastuak finantzatzeko udal laguntzen oinarri
arautzaileei.

Dirulaguntzen azaroaren 17ko 38/2003 Legeak 9. artikuluan xedatutakoarekin bat etorriz, deialdi
hori argitaratu egiten da:

Burgeluko udalerrian 2022an ospakizunak antolatu eta egiteko laguntzak emateko deialdia eta
oinarri arautzaileak.

Lehenengoa. Helburua

Oinarri hauen helburua da Burgeluko Udalak 2022an dirulaguntzak emateko prozedura arautzea.
Laguntza horiek Burgeluko udalerriko herrietan jolas eta kultura ekitaldi gisa ospatzen diren
jaiak antolatzeko eta ospatzeko izango dira.

Deialdiaren arauak dira: oinarri hauek, Dirulaguntzei buruzko azaroaren 17ko 38/2033 Lege Oro-
korra eta dirulaguntzak eta laguntzak ematea arautzen duen ordenantza orokorra (ALHAO, 29. zk.,
2020ko martxoaren 11koa).

Oinarri hauek aipatzen dituzten dirulaguntzak printzipio hauek errespetatuta emango dira: pu-
blizitatea, gardentasuna, norgehiagoka, objektibotasuna, berdintasuna eta diskriminaziorik eza,
eta, orobat, efikazia, helburuak lortzeko orduan, eta efizientzia, baliabide publikoak esleitu eta
erabiltzeko orduan, xede horretarako izapidetuko den prozeduran.

Bigarrena. Onuradunak

Laguntza hauek eska ditzakete administrazio batzarrek edo jaiak antolatzeko ardura duten
jai batzordeek.

Hirugarrena. Diruz lagundu daitezkeen jarduerak

Diruz lagundu ahal izango dira 2022an Burgeluko udalalerriko herrietan egiten diren jaien
programak.

Izaera herrikoia duten eta, oro har, herritar guztiei zuzentzen zaizkien kultura, jolas, jai eta
kirol ekitaldiek izango dute dirulaguntza.

Kanpoan geratzen dira otorduak, txokolatadak, odoloste janak eta abar, herri izaerakoak.

Laugarrena. Aurrekontu kreditua eta dirulaguntzen zenbatekoa

Deialdi honen babespean ematen diren laguntzak 2022ko aurrekontu orokorreko “338.434.000
partidaren kredituari egotziko zaizkio. Aurrekontu partida hori 2.500,00 euroz hornituta dago.

Laguntzak emateko, kontuan hartuko da partidan esleitutako aurrekontu kredituaren muga,
honako irizpide hauen arabera:

Eskatzaile bakoitzaren eskaera 415,00 eurokoa izango da gehienez, betiere gastu kontzeptu
hauei badagozkie:

Jolas, kultura, jai eta kirol ekitaldiak: kostuaren ehuneko 70 finantzatuko da.

Izaera herrikoia duten txokolate, odoloste eta txistorra jana: gehienez ere, elikagaiak erosteko
gastuen ehuneko 50, edariak eta materialak alde batera utzita.

Sari gisa banatutako produktuen erosketa: kostuaren ehuneko 50 finantzatuko da.

Jarduerak egiteko erabilitako materialak (margoak, papergintza, pintzelak, kartelak): kostuaren
ehuneko 50, gehienez.

Bosgarrena. Eskaerak, agiriak eta kobratzea
Eskatzaileek agiri hauek aurkeztu behar dituzte:

Eskaera orria, eredu ofizialaren araberakoa, administrazio batzarreko lehendakariak edo jai
batzordearen ordezkariak sinatua.

Honako hauek adierazten dituen memoria zehatza: jarduerak, horiek noiz egin diren, eta
partaideak.

Memoria ekonomikoa, diru sarreren kapituluan beste erakunde batzuen dirulaguntzengatik,
kuotengatik eta abarrengatik jasotakoak zehaztuz.

Egindako jarduerek guztira sortutako gastuen fakturak edo egiaztagiriak. Gastuak justifikatzeko
ez da onartuko honako datu hauek argi eta garbi azaltzen ez dituen fakturarik ez ordainagiririk:

Jaulkitzailea; izena edo sozietatearen izena eta NANa edo IFZ.
Hartzailea; izena edo sozietatearen izena eta NAN edo IFZ.
Gastuaren xedea.

Data.

Faktura edo dokumentu zenbakia.

Erantzukizunpeko adierazpena.

Seigarrena. Eskaerak aurkezteko epea eta tokia.

Eskaerak Burgeluko Udaleko erregistro orokorrean aurkeztu behar dira, edo Administrazio
Publikoen Administrazio Prozedura Erkidearen urriaren 1eko 39/2015 Legeak 16.4 artikuluan aipa-
tzen dituen lekuetako edozeinetan. Udal bulegoetan emandako inprimakia entregatu beharko da,
3. oinarrian aipatutako agiriekin batera, eta horretarako epea 2022ko abenduaren 15ean amai-
tuko da.

Zazpigarrena. Bateragarritasuna beste dirulaguntza edo laguntza batzuekin

Oinarri honetan jasotako laguntzak bateragarriak dira beste erakunde publiko edo pribatu
batzuek xede bererako emandako beste batzuekin, betiere gainfinantzaketarik eragiten ez badute.

Onuradunak xede bererako beste dirulaguntza edo laguntzaren bat lortzen badu, Burgeluko
Udalari jakinarazi behar dio. Beste laguntza batzuk jaso dituela horien zenbatekoa zein den jakin
ondoren, udal-laguntza jasotako gainerako laguntzen arabera aldatu ahal izango da.

Zortzigarrena. Instrukzioa eta ebazpena

Udaleko kultura teknikaria izango da organo izapidegilea, eta ofizioz egingo ditu ebazpen
proposamenerako beharrezko jotzen dituen jarduera guztiak, datuak zehaztu, ezagutu eta
egiaztatzeko, horien arabera egin behar baita ebazpen proposamena.

Burgeluko Udaleko alkatea izango da laguntzak emateko ebazpena emateko organo esku-
duna, justifikazioa egin ondoren, eta, ondoren, emandako dirulaguntza ordainduko da.

Eskaeren ebazpena gehienez ere hiru hilabeteren barruan emango da, eskaerak aurkezteko
epea amaitzen denetik aurrera. Epe horretan berariazko ebazpenik ematen ez bada, eskaera
ezetsitzat joko da. Ebazpenak administrazio bidea agortzen du eta ebazpenean bertan adieraziko
da zer errekurtso jar daitezkeen haren aurka. Administrazio Publikoen Administrazio Prozedura
Erkidearen urriaren 1eko 39/2015 Legearen 42. artikuluan eta hurrengoetan ezarritakoaren
arabera jakinaraziko da.

Bederatzigarrena. Onuradunen betebeharrak

Onuradunek betebehar hauek izango dituzte:

Emandako laguntza onartzea eta eskatutako xederako erabiltzea.

Laguntzari eragiten dion edozein aldaketa idatziz jakinaraztea Burgeluko Udalari.

Burgeluko Udalak, Herri Kontuen Euskal Epaitegiak eta beste erakunde eskudun batzuek
eskatzen dituzten argibide guztiak ematea.

Dirulaguntzei buruzko azaroaren 17ko 38/2003 Lege Orokorrak, aurrekontua gauzatzeko udal
arauak eta aplikatu beharreko gainerako araudiak ezarritakoak.

Hamargarrena. Dirulaguntza ordaintzea

Dirulaguntza emateko ebazpena jakinarazi ondoren, ordainketa izapidetuko da, aurrekontua
gauzatzeko udal arauan ezarritakoaren arabera.

Hamaikagarrena. Laguntza galtzea eta dirua itzultzeko prozedura

Onuradunek laguntza osoa edo zati bat gal dezakete, aurrez espedientea irekita, honako
kasu hauetan:

Daturen bat faltsutu bada eskaeran edota eskatutako agirietan.
Laguntza erabili ez bada hura eman zen xede eta jardueretarako.
Ezarritako betebeharren bat betetzen ez badute.

Hamabigarrena. Errekurtsoak

Oinarri hauen aurka administrazioarekiko auzi errekurtsoa aurkeztu ahal izango da zuzenean
Gasteizko administrazioarekiko auzietarako epaitegietan, bi hilabeteko epean, ALHAOnN argitaratu
eta hurrengo egunetik aurrera, edo, bestela, aukerako berraztertzeko errekurtsoa, oinarri hauek
onartu dituen organoari berari, hilabeteko epean, ALHAOn argitaratu eta hurrengo egunetik
aurrera. Azken horren esanbidezko nahiz ustezko ebazpenaren aurka, berriz, administrazioare-
kiko auzi errekurtsoa aurkeztu ahal izango da, Gasteizko administrazioarekiko auzietarako epai-
tegietan, bi hilabeteko epean, errekurtsoa ezesten duen ebazpena jakinarazten den egunaren
hurrengotik aurrera, edo, ebazpena ustezkoa bada, sei hilabeteko epean, ustezko ebazpen hori
gertatzen den egunaren hurrengotik aurrera.

Hamahirugarrena. Beste xedapen batzuk

Oinarri hauek interpretatzean zalantzarik sortzen bada, Burgeluko Udalak ebatziko du.

Burgelu, 2022ko azaroaren 2a

Alkate-lehendakaria
NATIVIDAD LOPEZ DE MUNAIN ALZOLA

